
SEREMBAN, 8April (Bernama) -- Yang Dipertuan Besar Negeri Sembilan Tuanku Muhriz Ibni
Almarhum Tuanku Munawir berkenan merasmikan penubuhan Universiti As-Sofa, di Dataran
Sentral Seremban, di sini sabtu malam.

Baginda turut diiringi Tunku Ampuan Besar, Tuanku Aishah Rohani Tengku Besar Mahmud.

Ketibaan baginda kira-kira pada pukul 9 malam di Dataran Sentral Seremban disambut
Menteri Besar Datuk Seri Mohamad Hasan dan isteri Raja Datin Seri Salbiah Tengku
Nujumudin.

Dalam titah ucapannya, Tuanku Muhriz bertitah sebagai sebuah Universiti yang berteraskan
Ahli Sunnah wal Jama'ah, Universiti As-Sofa perlu menghayati beberapa ciri khusus
termasuk perlu dipimpin dan dipandu oleh para ulama yang benar-benar menepati pewaris
para Anbiya.

Universiti itu juga perlu mempunyai hubungan yang kukuh dengan rangkaian ulama dan
institusi Ahli Sunnah wal Jama'ah yang ada di seluruh dunia Islam, titah baginda yang telah
dilantik sebagai Canselor universiti tersebut.

